
				此页尚未校对
絕先祖祀，謂之弗孝！不知自古佛仙，了脫塵緣，證真之後，九祖超昇，豈但雙親已乎！古人以化親於善為大孝，良有故也。昔孔聖稱舜之孝，首曰：『德為聖人。蓋子有聖德，而致其父曰聖父，母曰聖母，何孝如之？』後之儒者，聖乎否乎？世有妄人，或恃才學，或矜富貴，乃於自己父母之前，傲慢無忌，豈知己之才學富貴，皆從祖宗父母，積善中得來？弗思報本，反滋輕忽，不孝之罪，其可逭歟？從古聖人：孝德之至，真純篤實，視於無形，聽於無聲。是以天地可格，風雷可動，馨香可薦，俎豆可登。孝德之至，莫大於是。至於僧道，離親出家，亦宜自思：親生此身，鞠育之恩，既不能報；菽水之養，又不能承。則須苦志勵行，求證道果，以圖報本。則父母之願，庶幾克遂。若師長教訓，即宜愛敬承順，事之如親，蓋身為法嗣，紹隆先緒，弗可忽也。若彼愚夫，其於父母，亦惟生則盡養，沒則盡哀，祭則盡誠。詩曰：『夙興夜寐，勿忝爾所生。』此之謂也。若家本饒裕，甘旨何嫌於鼎烹；家實寒薄，饔飧不厭於蔬食。惟愛敬之宜篤，何豐儉之可分？若夫儒者，既明詩書，須知盡孝！苟愛日之訓，弗顧於生前；蓼莪之什，罔念於歿後。雖列鼎而祭，祇是虛文；廬墓而哀，徒為欺世！謂之為孝，天其許乎？至於昆弟，同氣連枝，古人喻如手足，詩曰：「豈無他人，不如我同父？」是友于之誼可弗敦乎？況父母之所愛者，莫如己子。子雖有賢不肖，而父母愛子之心則一。凡我昆弟，縱有貧富貴賤之不同，而我友愛之心，胡可少易？是以姜被之風，古今共羨；煮荳之咏，賢哲所悲！可弗慎歟！即僧道之於同儕，亦有昆弟之義，少者務加以慈愛，長者宜待以謙和，盡斯友恭，方能於善知識前受益。若惟恃己貢高，戕賊同類，上負父母生身之恩，又失師友訓誨之德，見誚儒林，奚為之過？爾諸眾生，體斯孝弟而力行之，則根本既立，而進德修真，可不難矣！」











[image: ]

[image: ]

取自“https://zh.wikisource.org/w/index.php?title=Page:19-06吕祖全書.pdf/333&oldid=1420315”


				
			

			
			

		
		
		  
  	
  		 
 
  		
  				最后编辑于2018年4月20日 (星期五) 14:33
  		
  		 
 
  	

  
	
			
			
	    语言

	    
	        

	        

	        此页面在其他语言不可用。

	    
	
	[image: Wikisource]



				 此页面最后编辑于2018年4月20日 (星期五) 14:33。
	除非另有声明，本网站内容采用CC BY-SA 4.0授权。



				隐私政策
	关于维基文库
	免责声明
	行为准则
	开发者
	统计
	Cookie声明
	使用条款
	桌面版



			

		
			








